


EGOERAREN DIAGNOSTIKOA

Euskara Sustatzeko Ekintza Plana (ESEP) berritzeko prozesuaren abiapuntu dira, beste 
askoren  artean,  ESEPen  arabera  egindako  diagnostikoa  eta  hizkuntza-politikaren 
inguruan osatutako AMIA (aukerak, mehatxuak, indarguneak eta ahuleziak).

ESEPen araberako diagnostikoa
Euskara Sustatzeko Ekintza Plana (ESEP)  plan gidaria indarrean izan den hamarkada 
(2012-2022) aztertzeko  ESEP. 10 urteko ibilbideari begirada txostena osatu du HPSk. 
Azterketa sinkronikoa eta diakronikoa egin da, ahal izan den guztietan, eskura dauden 
datu eguneratuenak erabilita. ESEPen zehaztutako adierazleak hartu dira oinarri, baina 
beste  adierazle  batzuk ere  landu dira,  azken urteetako  bilakaera  eta  gaur  egungo 
egoera hobeto ulertu ahal izateko.

ESEPen araberako diagnostikoa egungo egoeraren irakurketa egiteko baliagarria izan 
da eta marko estrategiko berriaren norabideari buruzko gako garrantzitsuak ematen 
ditu.

AMIA
Euskararen egoera  aztertzeko eta  euskara  sustatzeko marko estrategikoa eratzeko, 
hizkuntza-politikaren  inguruko  AMIA  matrizea  osatu  du  EABren  ESEP  Berritzeko 
Batzorde-atal  Bereziak,  hainbat  aditurekin  eta  eragilerekin  elkarlanean.  Horrela, 
euskara  indarberritzeko heldulekuak eta  indartu  beharrekoak zein  izan daitezkeen 
ikusi da.

AUKERAK MEHATXUAK
1 Gizartearen zati esanguratsu bat euskararen biziberritze 

prozesuaren alde dago.

2 Administrazio publikoek euskara sustatzeko bideratzen 
dituzten giza- eta diru-baliabideek goranzko joera izan 
dute azken hamarkadan.

3 EAEko haur eta gazte gehienek ikasi dute euskara; adin 
tarte horretan euskararen ezagutza handia da.

4 Euskaraz ikasi duten belaunaldiak ari dira lan mundura 
sartzen.

5 Digitalizazioak eta, bereziki, adimen artifizialak 
(hizkuntzen prozesamendu eta itzulpen teknologia 
barne) aukera berriak eskaintzen ditu hizkuntzen arloan.

6 Egoeraren diagnostikoan, diskurtsoan eta hartu 
beharreko norabidean erakunde publikoen eta 
euskalgintzako eragileen artean elkarlanean aritzeko 
borondatea dago, eta harreman-eredu berriak eraikitzen 
ari dira.

7 Administrazioen artean hizkuntza-politikak 
koordinatzeko eta batzeko guneak daude (HAKOBA, 
Hiruko Ituna).

8 Eremu soziolinguistikoaren araberako politikak 
diseinatzeko eta gauzatzeko baldintza egokiak daude.

9 Globalizazioaren aurrean, euskara da tokikoaren 
adierazgarri nagusia. Horrela, mundu globalean euskarak 
nortasun propioa ematen digu eta ikuspegi komunitarioa 

1 Euskararen normalizazioak aurrera egin duen neurrian, 
euskaradunen komunitateko partaide izatearen 
pertzepzioak eta euskaldun izateko kontzientziak 
ahultzera jo du. Euskara eta erdarak dakizkiten hainbat 
pertsonak ez du euskara bere bizimoduan txertatzeko 
premiarik edo asmorik.

2 Gizartearen laurden bat ez dago euskara sustatzearen ez 
alde ez kontra, euskara sustatzearen aldeko jarrerak gora 
egin badu ere azken urteotan.

3 Zenbaitetan zabaltzen diren mezuek (inposaketa, 
hizkuntzaren zailtasuna, estereotipoak: euskaraduna = 
baserritarra…) ez dute laguntzen euskararen prestigioa 
indartzen.

4 Administrazioak hartu dituen zenbait erabaki 
judizializatzeak ekar dezake zenbait administrazio-
ekintza zalantzan jartzea.

5 Euskararen arloan sortutako espektatibak ez betetzeak 
frustrazioa eragin dezake zenbait euskaltzalerengan.

6 Euskara erabiltzeko baldintza edota gune egokiak ez 
izateak nekea, ezkortasuna edota konformismoa eragin 
dezakete zenbait hiztunengan, bereziki gune 
erdaldunenetan.

7 Ikastetxeetatik kanpo euskararik ez darabilten haur eta 
gazteen kopurua handia da.

8 Hizkuntza normalizazioa norbanakoen “hautu askearen” 
lemapean kokatu da zenbaitetan, onura publikoa 

indartzen du.

10 Gizartea gero eta euskaldunagoa da, baita erabaki-
ahalmena duten arduradunak eta gizartean eragina 
duten norbanakoak ere.

11 Euskararen normalizazioaren lege esparrua oinarri 
egokia da, eta horrek euskararen normalizazioaren 
aldeko araubidea garatzeko aukerak ematen ditu.

12 Gazte jendearen sektore batzuek ekimen berriak abiatu 
dituzte euskara gizartean sendotu eta zabaltzeko: 
EuskaraAbentura, Gazte Euskaltzaleen Sarea...

13 Euskararen alorreko profesionalen ezagutzak, 
metatutako eskarmentuak eta metodologia frogatuak 
berrikuntzarako baldintzak eskaintzen dituzte.

14 Administrazioan, hainbat enpresatan eta entitatetan gero 
eta atal gehiago dira gai euskararen arnasgune 
funtzional izateko.

15 Gaur egun, eremu geografiko eta funtzional gehiagotara 
zabal daiteke euskararen erabilera.

16 Kultura arloa eragile garrantzitsua da, eta alor horretan 
ehun sendoa daukagu.

17 Kirol arloa erreferentziazko topagune bihurtzen ari da 
gero eta euskaldunagoa den gizartearentzat, bereziki 
haur eta gazteentzat. Arlo horretan, eta oro har 
aisialdian, aukerak daude euskararen erabilera-guneak 
zabaltzeko.

18 Ikus-entzunezkoak eta sare sozialak euskararen 
erabileran eragiteko tresna indartsuak izan daitezke.

kontuan hartu gabe. Hautu horretan gizarteko indar-
harremanek eta gizarte-joerek eta, beraz, politika 
publikoek duten eragina gutxietsi edo alboratu da.

9 Arnasguneetan erabilerak behera egin du eremu hauen 
ezaugarri demolinguistikoak aldatzen ari direlako.

10 Oparotasun digitalak inguruko hizkuntza hegemonikoen 
joera kulturalak, ideologiak, balioak… gehiago 
azaleratzen ditu; horien aurrean euskararen munduak ez 
du ikusgarritasunik lortzen.

INDARGUNEAK AHULEZIAK
1 Hizkuntza normalizazioan dabiltzan profesionalek, 

erakundeek eta enpresek urteetako esperientzia, 
jakintza metatua eta ezagutza soziolinguistiko zabala 
dituzte.

2 Euskararen biziberritze prozesua mundu mailan beste 
hizkuntzentzat eleaniztasunaren defentsarako 
eredugarria edo erreferentea da.

3 Azken urteotan hainbat arlotan egindako lanak 
(administrazioa, hezkuntza, hedabideak, helduen 
euskalduntzea, kulturgintza, osasungintza...) eragin 
positiboa izan du euskararen bilakaeran. 

4 Euskararen ezagutza orokortzeko bidean, doakotasunean 
aurrerapausoak eman dira.

5 Administrazio publikoan euskararen erabilera planek 
gero eta zabalkunde handiagoa dute.

6 Euskararen arloan badaude gizartea aktibatzeko oso 
errotuta dauden ekintzak eta horiek bideratzeko 
esperientziak, sistematizatzen ari direnak, baita tradizio 
bat eta gauzak egiteko jakintza bat ere (Korrika, 
Euskaraldia…).

7 Hainbat erakundek ekarpena egiten dute lan mundu 
pribatuan euskaraz lan egitean.

8 Arnasguneen garrantziaren kontzientzia areagotu da 
euskararen arloko eragileen artean.

9 Euskara lekua hartzen ari da mundu digitalean, hizkuntza 
gutxitua izanik ere.

10 Hizkuntza-politikari lotutako sare sendo eta zabala dago, 
eta horrek erraztu egiten du eragileen arteko 
komunikazioa eta baliabideen erabilera.

11 Euskal hiztun kopuruari dagokionez, galera joera eten 
eta irauli ere egin da.

1 Bilakaera demografikoak euskararen biziberritze 
prozesuari dakarzkion erronkei aurre egiteko zailtasunak 
daude.

2 Eremu ez-formaletan esku-hartzeko sistema 
eraginkorragoa falta da.

3 Hizkuntza-politikak ez du oraindik lortu agenda 
politikoan behar duen presentzia eta lehentasuna; 
oraindik orain zailtasunak daude hizkuntza-politika 
zeharlerrotasunez eta modu koordinatuan ezartzeko.

4 Hezkuntza sistemak zenbaitetan zailtasunak ditu legez 
ezarritako hizkuntza-helburuak lortzeko (adibidez, 
gaitasun komunikatiboa ez da beti bermatzen); 
horretarako tresnak eta bitartekoak indartzea falta da.

5 Euskarazko produktuen eta zerbitzuen eskaintza, 
zabalkundea zein kontsumoa urriak eta ezezagunak dira, 
eta dauden aukera guztiak ez dira baliatzen. Gainera, 
munduko hizkuntza eta kultura nagusiekiko lehia oztopo 
da.

6 Euskaraz eroso aritzeko espazioak falta dira, eremu oso 
euskaldunetan izan ezik.

7 Gizartearen zati bat euskararen biziberritze prozesura 
batzeko zailtasunak daude.

8 Euskara gaitasuna hobetzen laguntzeko estrategia 
bateratu eta koordinazio indartsu baten falta dago.

9 Euskararen erabilerari edota erabiltzeko aukerei 
dagokienez, entitate publiko eta pribatu batzuen 
praktikak ez dira egokiak.

10 Euskararen normalizaziora bideratutako baliabide 
ekonomikoak handitu badira ere, ez dira behar 
bestekoak. Daudenean ere, horien erabilera ez da beti 
egokiena izaten.

11 Hizkuntza-politika ebaluatzeko sistema hobetzea falta 
da.

12 Ahaleginak egin badira ere, oraindik ere euskalgintzaren 
esparru batzuetan diharduten langileen lan-baldintzak 
ez dira guztiz egokiak, ezta erakundeen egoera 
ekonomikoa ere. Horrek talentua galtzea dakar, besteak 
beste.

13 Euskararen normalizaziorako araugintza ez da behar 

beste garatu.

14 Zenbait irakasleren artean behar besteko prestakuntza 
falta dago hizkuntza kudeaketan, eta bereziki, ezagutza-
praktika soziolinguistikoan eta kontzientziazioan.

15 Euskarari buruzko diskurtso berriak antolatzeko eta 
gizarteratzeko estrategia falta da.

16 Gizarte aniztasuna euskararen biziberritzearen 
ikuspuntutik kudeatzeko zailtasunak daude.

17 Euskara biziberritzeko bidean, erakundeen babes eta 
ekimenak nahikoa direla pentsatzeko joera dago, eta 
horrek egoera zein den ikustea galaraz dezake.

18 Herritar guztiek ez dute euskara ikasteko aukera bera, 
arrazoi ekonomikoak, sozialak edota pertsonalak tarteko.

19 Eskolako aldia bukatuta, euskara erabiltzeko gune asko 
desagertzen dira; eten bat dago. Aisialdia eta lan 
mundua ez daude beti prestatuta gazte euskaldunei 
euskara erabiltzeko guneak eskaintzeko.

20 Sozializazio sistema -munduan egoteko modua- aldatu 
egin da, bai eta hizkuntzarekiko harremana ere. Euskarak 
trantsizio horretan zailtasunak ditu.

21 Zenbaitetan euskarari ez zaio eskaintzen leku, funtzio 
edota prestigiorik, eta horren eraginez zaila da lortzea 
ekitatea eta aniztasunaren bermea.

ARLO ESTRATEGIKOA

Marko  estrategiko  batek  oinarri  sendoa  behar  du,  gaur  egungo  egoera  eta 
etorkizunean  izan  nahi  dena  jasoko  dituena.  Hori  horrela,  Aroa Marko  Estrategiko 
berriaren nahia, misioa, eta ikuspegia zehaztu dira atal honetan.

Nahi estrategikoa
Gure  testuinguru  eleaniztunean,  euskal  hiztun  aktiboak  eta  ahaldunduak  dituen 
komunitatea indartzea, gizarte ekitatibo eta justua eraikitzeko helburuz.

Misioa
Kultura soziolinguistiko berria eraikitzea eta zabaltzea.

Gure gizartea osatzen duten eragile publiko zein pribatu guztientzako marko eta bide 
orri bat eskaintzea datorren hamarkadarako, euskal hiztunak sortu eta ahalduntzeko 
zein  euskararen  komunitatea  sendotzeko,  eta  munduko  hizkuntza-aniztasunaren 
baitan gizarte justuago, ekitatiboago eta inklusiboagoa eraikitzen laguntzeko.

Aldian-aldian  ebaluatua  eta  egokitua  izanik,  metodologia  parte-hartzaile  eta 
berritzailea baliatzea, gizarte eragileekin eta mugimendu sozialekin elkarlanean.

Ikuspegia
2034. urtean gaude eta…

– Euskal hiztun aktibo gehiago ditugu gizarte esparru guztietan.

– Euskaratik  urrun  zeuden  herritarrak  zein  gurera  iristen  ari  diren  herritarrak 
euskarara hurbiltzen ari dira.

– Gizartean behar handienak dituzten herritarrei behar bezalako babes, laguntza 
eta erraztasunak ematen zaizkie, eta euskara haiena ere badela sentitzen dute.

– Euskaraz bizitzeko aukera zabalagoak daude; babesgune gehiago ditugu.

– Arnasguneen beheranzko joera eten egin da.

– Ingurune digitalean euskarazko edukien eskaintza eta kontsumoa hazi egin da.

– Euskarak eta euskal kulturak prestigio handiagoa dute.

– Euskararen transmisioa ziurtatuta dago.

– Ezagutzaren unibertsalizazioan aurrerapausoak eman dira.

ARLO OPERATIBOA

Arlo  estrategikoa  zehaztu  ondoren,  marko  estrategikoaren  arlo  operatiboa 
diseinatzeko unean, lau maila edo kategoria zehaztu dira, edukiak modu antolatuan 
aurkezteko:

1. Ardatz estrategikoak

Ardatz  estrategikoek  hizkuntza-politikaren  azken  helburuak  zehazten  dituzte, 
hemendik  2034ra  arte  lortu  nahi  den  ikuspegia  garatzeko.  Ardatz  estrategikoek 
estrategiaren  eremu  nagusiak  deskribatzen  dituzte,  eta  erronken  definizioa 
inspiratzen dute. Erronka horiek epe ertainean lortu beharreko konpromiso espezifiko 
batzuk adierazten dituzte.

2. Erronkak

Erronkek  lortu  nahi  diren  lorpenak  adierazten  dituzte,  eta  epe  ertainerako 
konpromiso-maila  espezifiko  bat  adierazten  dute.  Erronkak  “lortu”  behar  denari 
zuzenduta daude, eta ez “egin” behar denari.

3. Lan-ildoak

Lan-ildoak  ardatz  estrategikoak  xehatzen  dituzten  dimentsio  tematikoak  dira,  eta 
erronkak gai zehatzen arabera antolatzen laguntzen dute.

4. Ekimenak

Jarduera-proiektuak  edo  -programak  definitzeko  balio  duten  eragiketa  edo  ataza 
multzoak  dira.  Ekimenak,  egoeraren  eta  erakundearen  arabera  garatuko  dira, 
horretarako behar diren proiektuak edo programak definituz.

5.1. Ardatz estrategikoak, erronkak, lan-ildoak eta ekimenak
Marko estrategiko honek 7 ardatz estrategiko eta 14 erronka jasotzen ditu, eta horiek garatzeko 31 
lan-ildo eta 85 ekimen zehaztu dira.

ARDATZ ESTRATEGIKOAK

GOBERNANTZA

IS.1.  Ikerkuntza  bultzatu,  ardatz 
estrategikoetako  erronka  bakoitzaren 
nondik norakoak sakon ezagutzeko.

KUDEAKETA-ARDATZ ESTRATEGIKOAK

EZAGUTZA
GAITASUNA

ERABILERA
ELKARERAGINA

GOBERNANTZA

G.1. Euskararen normalizazioa agenda politikoaren erdigunera eraman.

G.2. Berariazko nahiz zeharkako hizkuntza-politika garatu, gainerako hizkuntzekin zein kulturekin 
bizikidetzan.

G.3. Euskararen biziberritzea munduko hizkuntza-aniztasunaren balioetan kokatu.

G.4. Ingurune digitalean euskararen presentzia ziurtatzeko estrategia garatu.

JARRERAK  MOTIBAZIOAK

JM.1. Euskararen aldeko 
jarrera areagotu eta 
hiztunen ahalduntzean, 
hizkuntza-ohituretan eta -
portaeretan eragin.

JM.2. Euskarari eta euskal 
komunitateari buruzko 
pertzepzio positiboa eta 
ikusgarritasuna handitu.

EG.1. Euskararen eta euskal 
kulturaren transmisioan 
eragin.

EG.2. Euskara irakatsi eta 
ikasteko aukerak indartu eta 
berriak sortu.

EG.3. Euskarara hurbiltzen 
diren atzerritar jatorriko 
herritarren kopurua handitu.

EG.4. Euskararen ezagutza 
orokortzeko bidean, 
erraztasunari (gaitasun 
erlatiboari) berariaz 
erreparatu.

EE.1. Euskara eguneroko 
bizitzan eroso erabiltzeko 
berariazko estrategiak 
garatu.

BERRIKUNTZA

B.1. Euskarazko berrikuntza-ekosistema bat sustatu.

IKERKETA / SISTEMATIZAZIOA KOMUNIKAZIOA

IS.1. Ikerkuntza bultzatu, ardatz estrategikoetako 
erronka bakoitzaren nondik norakoak sakon 
ezagutzeko.

KH.1. Ardatz estrategikoetako lan-ildo bakoitzak 
dituen xede-taldeak identifikatu eta bakoitzarentzat 
egokia den komunikazio-estrategia aplikatu.

Ardatza: Gobernantza

ERRONKA:
G.1.  EUSKARAREN NORMALIZAZIOA AGENDA POLITIKOAREN ERDIGUNERA 
ERAMAN.

Lan-ildoak Ekimenak

G.1.1. Herritarren hizkuntza-
eskubideen aldeko politikak 
garatu.

G.1.1.1. Euskararen ofizialtasunaren estatus juridikoa berritu eta 
euskararen normalizazioan eragiten duen lege-esparrua garatu, 
Europako markoaren eta erakundeen babesa ere bilatuta.

G.1.1.2. Erakunde publiko eta pribatuekin lan egin herritarren 
hizkuntza-eskubideak bermatzeko eginbeharrez jabe daitezen.

G.1.1.3. Estatuko administrazioarekin lan egin hizkuntza-
eskubideak bermatzeko.

G.1.1.4. Hizkuntza-eskubideen diskurtsoa indartu.

G.1.1.5. Euskararen aurkako erasoei aurre egiteko estrategia landu 
eta gauzatu. 
G.1.1.6. Denok euskaldun izateko eskubidearen diskurtsoa zabaldu

G.1.2. Koordinazioa eta 
osagarritasuna sustatu eremu 
instituzionalean zein 
sozialean.

G.1.2.1. EAEko administrazioen artean zein administrazio 
bakoitzaren barruko sail edo atalen artean elkarlana bultzatu.

G.1.2.2. Nafarroako eta Iparraldeko erakundeekin harremanak 
sendotu eta elkarlana bultzatu.

G.1.2.3. Erakunde publikoen eta euskalgintzako eragileen arteko 
elkarlana bultzatu.

G.1.2.4. Euskararen normalizazioan ari diren pertsonak, elkarteak, 
erakundeak, hedabideak, enpresak… saretu.

G.1.3. Euskararen 
biziberritzearen aldeko 
lidergoa eta konpromisoa 
indartu.

G.1.3.1. Arduradun politikoak eta teknikoak euskara biziberritzeko 
prozesuetan trebatu.

G.1.3.2. Lidergo postuetan hizkuntza-jokabide eredugarriak adostu 
eta gauzatu.

G.1.3.3. Administrazio publikoek euskararen biziberritzearen 
aldeko jokabide eredugarriak areagotu.

G.1.3.4. Euskara zerbitzuen funtzionamenduaren eta 
berregituratzearen inguruan hausnartu.

Ekintzak:
• Niri ere euskaraz! kanpaina

• Euskara Foroa indartu

• Elkarlanak herriko eragileekin  (danbolin)

• Arabiera klaseen berri herrian ematea

• Beste hizkuntza komunitateek ere antzekoa egitera animatzea

ERRONKA:
G.2.  BERARIAZKO NAHIZ ZEHARKAKO HIZKUNTZA-POLITIKA GARATU, 
GAINERAKO HIZKUNTZEKIN ZEIN KULTUREKIN BIZIKIDETZAN.

Lan-ildoak Ekimenak

G.2.1. Eremu 
soziolinguistikoetarako 
hizkuntza-politika berezituak 
garatu.

G.2.1.1. Eremu soziolinguistikoaren eta, oro har, toki-erakunde 
bakoitzak bizi duen errealitatearen araberako hizkuntza-politikak 
garatu eta sistematizatu.

G.2.1.2. Bilakaera demografikoak dakartzan hizkuntza-erronkei 
aurre egiteko, tokian tokiko estrategiak landu eta ekimenak 
bultzatu.

G.2.2. Zeharkako hizkuntza-
politikak garatzeko estrategiak 
gauzatu.

G.2.2.1. Euskararen normalizazioak edozein gizarte esparrutan 
duen garrantziari buruzko markoa zedarritu, aplikaziorako 
metodologia garatu eta jarraipena egin.

G.2.2.2. Euskararen normalizazioari batzen zaizkion erronka 
soziopolitikoetan sakondu eta modu eraikitzailean eragin 
(jasangarritasuna, krisi ekologikoa, genero berdintasuna, gizarte 
aniztasuna, enpresen erantzukizun soziala…).

G.2.3. Gizarte aniztasuna 
kudeatu euskara ardatz izanik.

G.2.3.1. Hizkuntza-aniztasuna kontuan hartzen duen hizkuntza-
bizikidetza tipologia lurraldeka aztertu eta egokienak bultzatu.

G.2.3.2. Euskara biziberritzearen aldeko eta gizarte-
berdintasunaren aldeko politikak uztartu, elkarrengandik elikatu.

G.2.3.3. Gizarteko beste mugimendu sozialekin –bereziki ekitatea 
eta elkarbizitza defendatzen dutenekin–, begirada intersekzional 
batetik, lankidetza-bideak ireki, marko inklusiboagoa erdiesteko.

G.2.3.4. Hezkuntza-komunitateko eragileak (irakasle, ikasleak, 
familia…) eta udalak biziberritze prozesuaren parte aktibo bihurtu, 
sentsibilizatuz, komunikazio-esparruak zabalduz.

Ekintzak:
• Euskararen erabilera eta Kulturartekotasuna proiektua

• ZAS! sarearekin eta Biltzen zerbitzuarekin elkarlana

• 'Usteak erdia ustel'

• ZAS! formakuntza

• Gatazka egoeretan bitartekaritza lana (Biltzenek gidatuta)

• Euskara plangintzari Udal plan eta funtzionamendu orokorrean zehar trataera ematea

ERRONKA:
G.3.  EUSKARAREN BIZIBERRITZEA MUNDUKO HIZKUNTZA-ANIZTASUNAREN 
BALIOETAN KOKATU.

Lan-ildoak Ekimenak

G.3.1. Euskara munduko 
hizkuntza gutxituen 
testuinguruan ulertu eta 
ikuspegi hori gizarteratu.

G.3.1.1. Hizkuntza lankidetzaren eremuan egindako lana sustatu.

G.3.1.2. Euskararen biziberritze-prozesuak mundu mailan duen 
erreferentzialtasuna baliatu hizkuntza gutxituen defentsan.

G.3.1.3. Hizkuntza gutxituen komunitateen arteko lan-sareak 
hedatu eta sendotu.

G.3.1.4. Garapen Iraunkorrerako Helburuekin lerrokatuta lan egin.

Ekintzak:
• Ekintza guztietan (?)

ERRONKA:
G.4.  INGURUNE DIGITALEAN EUSKARAREN PRESENTZIA ZIURTATZEKO 
ESTRATEGIA GARATU.

Lan-ildoak Ekimenak

G.4.1. Euskarazko eduki, 
tresna, aplikazio eta baliabide 
digitalen eskaintza eta 
kontsumoa areagotzeko 
estrategiak garatu.

G.4.1.1. Ingurune digitalean euskarazko eduki, tresna, aplikazio eta 
baliabide digitalak ziurtatu, software eta eduki libreei arreta 
berezia eskainiz.

G.4.1.2. Euskarazko ikus-entzunezkoen eskaintza handitu, bereziki 
fikziozkoa; horrekin batera, plataformetarako estrategiak landu eta 
gauzatu.

G.4.1.3. Euskarazko eduki, tresna, aplikazio eta baliabide digitalen 
kontsumoa areagotzeko zabalkunde estrategia egokiak diseinatu 
eta gauzatu.

G.4.2. Arlo digitaleko era 
guztietako enpresa eta 
erakundeekiko harremanak 
ahalbidetu eta aliantzak landu.

G.4.2.1. Euskararen estrategia digitala garatzea ahalbidetuko duen 
ordezkaritza bideratu.

G.4.3. Zaintza teknologikoa ziurtatu.

G.4.4. Adimen Artifizialean euskara hizkuntza nagusien pare egoteko lanketa egin.

Ekintzak:
• ePELIan

• Euskarazko IKT produktuen berri eman, erabiltzen ikasteko ikastarotxoak,

• GAITU sustatu

Ardatza: Jarrerak / Motibazioak

ERRONKA:
JM.1.  EUSKARAREN ALDEKO JARRERA AREAGOTU ETA HIZTUNEN 
AHALDUNTZEAN, HIZKUNTZA-OHITURETAN ETA -PORTAERETAN ERAGIN.

Lan-ildoak Ekimenak

JM.1.1. Euskaldun izatearen 
kontzientzian eragin.

JM.1.1.1. Euskaldunen Herritar guztien hizkuntza-eskubideen 
gaineko kontzientzia areagotu.

JM.1.1.2. Euskal identitate askotarikoek euskararekin duten lotura 
aztertu eta estrategiak landu.

JM.1.1.3. Euskara ikasteko, erabiltzeko eta transmititzeko 
motibazioak landu, bereziki zainduz harreman eta lagunarte berriak 
sortzen diren uneak.

JM.1.1.4. Ingurune digitalak, ikus-entzunezkoek, kultura arloak... 
eskaintzen dituzten aukerak eta duten indarra baliatu motibazioan 
eragiteko.
JM.1.1.5. Etxeko hizkuntzaren garrantziaz sentsibilizatu, beste 
edozein hizkuntza eta beste edozer ikasteko oinarri eta abiapuntu 
gisa.

JM.1.2. Gizartea aktibatzeko 
esperientziak indartu eta 
zabaldu.

JM.1.2.1. Lehen hitza euskaraz egitera gonbidatzeko ekimenak 
gauzatu eremu guztietan.

JM.1.2.2. Eskaintza eta eskaera aktiboak eta jarrera proaktiboa 
bultzatu administrazioan, arlo sozioekonomikoan eta herritarren 
artean.

JM.1.3. Euskal-hiztun edo 
komunitate ahaldundua 
erdiesteko bidea egin.

JM.1.3.1. Euskara biziberritzeko arrazoiak landu eta gizarteratu.

JM.1.3.2. Ahalduntze-prozesuak sortu eta dinamizatu.

JM.1.3.3. Motibazioa landu, besteak beste kulturaren bitartez, 
kultura hartzailea zein sortzailea izatea bultzatuz.

JM.1.3.4. Euskal komunitatearen ikusgarritasuna bermatzeko 
estrategiak diseinatu eta garatu.

JM.1.3.5. Euskal kulturaren dimentsioa kontuan hartzen dituzten 
edukiak eta baliabideen sorkuntza eta kontsumoa bultzatu.

Ekintzak:
• Etxeko hizkuntza lantzea Euskara eta Kulturartekotasuna proiektuan

• Euskaraz bizitzeko erabakia eta nahia gizarteratu (Korrika eskuorriak, adib)

• UEMAren merkataritza kanpaina

• Udal administrazioko langileen lehenengo hitza, edozeinen aurrean, euskaraz 
izatea

• Salto! udalekuak

• Helduen euskara erabilera sustatzeko ekintzak (zine-foruma, pantailen gaineko 
hausnarketa, Korrika, Gaitu)

ERRONKA:
JM.2.  EUSKARARI ETA EUSKAL KOMUNITATEARI BURUZKO PERTZEPZIO 
POSITIBOA ETA IKUSGARRITASUNA HANDITU.

Lan-ildoak Ekimenak
JM.2.1. Euskararen 
komunitatea sendotu.

JM.2.1.1. Komunitatearekiko atxikimendua lortzeko eta 
komunitatearen parte izateko bideak aztertu eta estrategiak landu. 

JM.2.2. Euskararen 
erakargarritasuna landu.

JM.2.2.1. Gizartearentzat erreferenteak diren pertsonekin zein 
erakundeekin euskara sustatzeko lanketa egin.

JM.2.2.2. Hezkuntza-sistema eleaniztunean euskara elementu 
kohesionatzaile izan dadin lortu.

JM.2.2.3. Euskara lotu ekitatearekin, justizia sozialarekin, 
ekologiarekin, jasangarritasunarekin eta erresilientziarekin.

JM.2.2.4. Euskara eguneroko bizitza garaikidearekin eta gizarte 
aurreratuarekin lotu.

JM.2.2.5. Euskarak eta euskal kulturak duten nortasun propioaren 
indarra baliatu eta erakutsi.

JM.2.2.6. Euskararen biziberritze-prozesuak mundu mailan duen 
erreferentzialtasuna baliatu eta gizarteratu.

JM.2.3. Euskal hiztun-mota eta 
komunikazio-egoera 
askotarikoak balioetsi.

JM.2.3.1. Euskal hiztun moten arteko elkarreragina bultzatu.

JM.2.3.2. Euskara erabiltzea errazten duten hizkuntza-praktika 
berritzaileak identifikatu eta gizarteratu.

JM.2.4. Euskarara erakarri 
euskarara hurbildu ez diren 
herritarrak

JM.2.4.1. Euskaratik urrun daudenen pertzepzioetan sakondu. 

JM.2.4.2. Kasu edo praktika eredugarriak identifikatu eta 
gizarteratu.

JM.2.4.3. Euskara ezagutu eta erabiltzearen aldeko diskurtso 
askotarikoak garatu.

JM.2.4.4. Atzerritar jatorriko  Herritar erdaldunentzako harrera 
linguistikoa eta kulturala zehaztu eta indartu.

JM.2.4.5. Atzerritar jatorriko herritarren kultura eta hizkuntzaren eta 
euskal kultura eta euskararen arteko zubia egiteko estrategia 
hezitzaileak diseinatu.

JM.2.4.6. Hizkuntza-aniztasunari buruzko diskurtsoa aberastasun 
gisa eraikitzen lagundu.

Ekintzak:
• 'Korrika' eskuorria.

• Euskaraldia bideoak

• Hausnarketa saioak

• 'Identitate plurala' kontzeptua gizarteratu eta helburutzat hartu

• Beste kultura eta hizkuntzekiko 'elkarrekikotasuna' eskatu/aldarrikatu

Ardatza: Ezagutza / Gaitasuna

ERRONKA:
EG.1. EUSKARAREN ETA EUSKAL KULTURAREN TRANSMISIOAN ERAGIN.

Lan-ildoak Ekimenak
EG.1.1. Euskara eta euskal 
kulturari buruzko ezagutza 
gizartean orokortzeko bideak 
jarri.

EG.1.1.1. Belaunaldien arteko harremanak ehundu.

EG.1.1.2. Euskararen aldeko arau sozialetan sakondu (lehen hitza 
beti euskaraz, adibidez). 

EG.1.2. Familia-transmisioa 
bermatzeko bideak jarri.

EG.1.2.1. Familia-transmisioari lotutako proiektuen iraunkortasuna 
bermatu, erakundeetako hizkuntza-politika sistematizatuz.

EG.1.2.2. Familia-transmisioari lotutako proiektuak egokitu ibilbide 
biologikoa kontuan hartuta.

EG.1.3. Hezitzaileen eta 
irakasleen gaitasuna handitu 
hizkuntza-kudeaketan zein 
ezagutza eta praktika 
soziolinguistikoan.

EG.1.3.1. Behar duten hezitzaile eta irakasleek hizkuntza-gaitasuna 
hobetzeko prestakuntza indartu eta zabaldu.

EG.1.3.2. Hezitzaile eta irakasleei euskal kulturaren eta praktika 
soziolinguistikoan inguruko prestakuntza, materialak eta praktika 
onak eskaini.
EG.1.3.3. Kultur eta hizkuntza anitzeko eremu eta egoeratan 
jarduteko irizpideak eta baliabideak eman hezitzaileei.

Ekintzak:
• Haur jaioberrien gurasoentzako kanpaina: Kotxeentzako pegatinak, Hazi Hezi 

aldizkariaren harpidetzak

• 'Zer entzun, hura esan' irrati tarteak

• Transmisioaren ardura, familia eremutik gizarte osora zabaltzea.

• Gurasoei zuzendu beharreko diskurtso inklusiboa sortzea. Balioan jartzea 
familia erdaldunek euskararen alde egiten duten ekarpena.

• Etxean euskara nola sustatu, familia tipologiaren arabera eta edozein dela, 
informatzea.

• 'Herritar guztiei lehen hitza euskaraz' kanpaina

• Kirol eta aisialdiko begiraleen prestakuntza

ERRONKA:
EG.2.  EUSKARA IRAKATSI ETA IKASTEKO AUKERAK INDARTU ETA BERRIAK 
SORTU.

Lan-ildoak Ekimenak

EG.2.1. Ezagutza orokortzeko 
eta espezializatzeko 
baliabideak handitu eta 
tresnak sortu.

EG.2.1.1. Euskara testuinguru askotarikoetan erabiltzeko ikaskuntza 
eta irakaskuntza prozesuak bultzatu, eta horretarako euskara 
estandarra zein tokiko hizkerak elikatu, aberastu eta sendotu, eta 
adierazkortasuna indartu, hizkuntzaren kalitatea bermatuz.

EG.2.1.2. Arlo espezializatuetako hizkuntza beharrei erantzun, 
bereziki corpusari dagokionez.

EG.2.1.3. Hizkuntza- eta kultura-ondarea jaso, eta gaur egungo 
beharrei erantzuteko baliabideak sortu nahiz zabaldu.

EG.2.1.4. Estrategia berriak landu ahozkotasunean aurrerapenak 
eragiteko.

EG.2.1.5. Hizkuntza-teknologiak garatu euskara ikasi eta irakasteko 
baliabideak erraztu daitezen.

EG.2.2. Euskara ikasteko 
aukera berriak sortu eta 
baldintzak erraztu.

EG.2.2.1. Tokian tokiko beharrei erantzuten dieten euskalduntze 
prozesuak aztertu eta beharraren araberako eskaintzak sortu.

EG.2.2.2. Euskara ikastea doakoa eta unibertsala izateko bidea egin.

Ekintzak:
• Euskaltegia (talde arruntak, agiriak eskuratzeko ikastaroak, xede-taldeak...)

• Euskara ikasteko dirulaguntzak

• Mintzalagun programa

• Euskarazko ikastaroak egiteko dirulaguntzak (UEU, EHU...)

• Bidelaguna programa

• Pantailen gaineko hausnarketa sustatzea

ERRONKA:
EG.3. EUSKARARA HURBILTZEN DIREN ATZERRITAR JATORRIKO HERRITARREN 
KOPURUA HANDITU.

Lan-ildoak Ekimenak
EG.3.1. Atzerritar jatorriko 
herritarrak euskara ikas 
dezaten erraztasunak zein 
baliabideak eman.

EG.3.1.1. Ikaskuntza prozesuak errazteko baliabideak sortu eta 
eskaini.

EG.3.1.2. Atzerritar jatorriko herritarren seme-alabek eskolaz 
kanpoko jardueretan parte hartu dezaten aukerak erraztu.

Ekintzak:
• 'Gure seme-alabentzat dira' kanpaina

• Aisialdirako dirulaguntzak

• Telefonozko baliabideen erabilera kulturarteko harremanak errazteko

• Uler-saioak / Ahozko euskara ikastaroak

• ABko harrera plana

• Kulturartekotasuna proiektuan sakondu eta beste arlo batzuetara zabaldu

ERRONKA:
EG.4.  EUSKARAREN EZAGUTZA OROKORTZEKO BIDEAN,  ERRAZTASUNARI 
(GAITASUN ERLATIBOARI) BERARIAZ ERREPARATU.

Lan-ildoak Ekimenak

EG.4.1. Euskal elebidunen eta 
elebidun orekatuen ehunekoa 
handitu, bereziki gazteena.

EG.4.1.1. Irakasle eta hezitzaileen adierazkortasuna eta euskararen 
ezagutza praktikoa handitu.

EG.4.1.2. Gazteen adierazkortasuna eta euskararen ezagutza 
praktikoa handitzeko tresnak garatu.

EG.4.2. Euskara gaitasuna 
hobetzen lagundu, 
adierazkortasunari bereziki 
erreparatuz.

EG.4.2.1. Ikasleen ahozko komunikagaitasuna lantzeko metodologia 
hobetu ikas-irakas prozesuetan.

EG.4.2.2. Esparru naturalagoetan / informalagoetan euskara 
erabiltzeko baliabideak garatu.

EG.4.3. Helduak 
euskalduntzeko eskaintza 
egokitu dauden egoera 
ugarietara.

EG.4.3.1. Ikasleen helburuak kontuan hartuta, euskara ikasteko 
orduan komunikagarritasunean oinarria duten metodologia eta 
baldintza egokiak garatu.

Ekintzak:
• Bertso-eskola

• Gu ere bertsotan

Ardatza: Erabilera / Elkarreragina

ERRONKA:
EE.1.  EUSKARA EGUNEROKO BIZITZAN EROSO ERABILTZEKO BERARIAZKO 
ESTRATEGIAK GARATU.

Lan-ildoak Ekimenak

EE 1.1. Euskararen 
babesguneak indartu eta 
berriak sortu.

EE.1.1.1. Belaunez belauneko transmisioa indartu eta etxeko 
erabilerari eutsi.

EE.1.1.2. Zaintza-guneetan euskararen erabileran eragin.

EE.1.1.3. Euskara lan- eta zerbitzu-hizkuntza gisa orokortzeko 
prozesuak garatu erakunde publikoetan, eta euskaraz lan egiteko 
eta zerbitzua emateko aukeretan eragin erakunde pribatuetan.

EE.1.1.4. Hezkuntzako, udaletako edo mankomunitateetako eta 
euskalgintzako eragileak elkarlanean, tokian tokiko hizkuntza 
proiektuen bidez, hiztun osoak sortzeko estrategiak diseinatu eta 
ekimenak garatu, motibazio- eta gaitasun-sistemetan eraginez.

EE.1.1.5. Aisialdi antolatuaren eta kirolaren esparruetan eskaintza 
zein erabilera bermatu eta orokortu.

EE.1.1.6. Ingurune digitalean euskara erabiltzeko espazioak irabazi.

EE.1.1.7. Euskarazko hedabideak bultzatu.

EE.1.1.8. Euskarazko kultura produktuak sortu eta ezagutarazi, 
kontsumoa areagotzeko.

EE.1.1.9. Kontsumitzaileak eta zerbitzu publikoetako erabiltzaileak 
ahaldundu euskara erabil dezaten.

EE.1.1.10. Bereziki 16 urtetik beherako herritarrak lehenetsi 
euskararen erabilera sustatzeko esku-hartzeak diseinatu eta 
garatzerakoan.

EE.1.2. Eremu sozio-geografiko euskaldunetan bereziki bermatu familia-transmisioa, zerbitzu 
publikoak euskaraz eskaintzea eta erabiltzea, euskarazko zaintza zerbitzuak eta euskararen 
komunitatea indartzeko ekimenak.

EE.1.3. Eremu sozio-geografiko ez-euskaldunetan, babesgune izateko aukera duten eremuen mapa 
definitu eta esku-hartzeko sistema eraginkorrak bilatu.

EE.1.4. Euskaldunen kopuru handiak dituzten eskualde-buruetan, hiriburuetan eta gune hiritartuetan 
bereziki eragin.

Ekintzak:
• Udalaren Erabilera Plana

• Euskal prentsaren txokoak

• Errenta aitorpenerako kanpaina

• Tabernetan euskal musika gehiago entzuteko kanpainak

• Aisialdiko dirulaguntzak eta begiraleen formazioak

• Danbolin eta danbolin.eus indartu

Ardatza: Berrikuntza

ERRONKA:
B.1. EUSKARAZKO BERRIKUNTZA-EKOSISTEMA BAT SUSTATU.

Ekintzak:
• Euskara Foroaren dinamika indartu eta balioan jarri

• Herritarren  parte  hartzea  eskatzen  duten  ekintzak  lehenetsi  (ePELIan, 
Kontaidazu...)

• Udal antolaketa eta funtzionamendu berrian euskarari zehar trataera eman

• Beste  sailek  antolatzen  dituzten  ekintza  parte  hartzaileetan  euskarari  zehar 
trataera eman

Ardatza: Ikerketa / Sistematizazioa

ERRONKA:
IS.1.  IKERKUNTZA BULTZATU,  ARDATZ ESTRATEGIKOETAKO ERRONKA 
BAKOITZAREN NONDIK NORAKOAK SAKON EZAGUTZEKO.

Ekintzak:
•

Ardatza: Komunikazioa / Hedapena

ERRONKA:
KH.1.  ARDATZ ESTRATEGIKOETAKO LAN-ILDO BAKOITZAK DITUEN XEDE-
TALDEAK IDENTIFIKATU ETA BAKOITZARENTZAT EGOKIA DEN KOMUNIKAZIO-
ESTRATEGIA APLIKATU.

Ekintzak:
• Euskara sustatzeko ekintzak, horiek egiteko helburuak eta arrazoiak 

komunikatu

